Հեղինակ` Կաժիմիեժ ՅՈՒՐԵԿ

Խմբագրությունը` Յացեկ Կոլիբսկի

Որոշ ԵՄ անդամ երկրներում անշարժ գույքի շուկայի գործունեությունը

ԵՄ-ում անշարժ գույքի զարգացման պայմանները

Եվրոպական Միության գործունեության հիմք են հանդիսանում պայմանագրերը: Դրանց փոփոխությունները կամ նորացումները կատարվում են այն ժամանակ, երբ Միության կազմում ընդգրկվում են նոր անդամ երկրներ, կամ նպատակ ունեն բարեփոխումներ անցկացնել ԵՄ կառույցում և հանձնարարել նրանց պարտականությունների նորանոր բնագավառներ, և այդպես ստեղծվեցին ըստ հերթականության`

· Եվրոպական միասնական ակտը /անգ. SEA/ ՝ստորագրված 1986 թ. փետրվարին: Այն փոփոխել է Եվրոպական տնտեսական համայնքի համաձայնագրի հիմնադրումը և ճանապարհ է բացել Միասնական շուկայի համար:

· Ամստերդամի 1997թ. հոկտեմբերի 2 պայմանագիր: Սա փոփոխում է Եվրոպական Միության մասին պայմանագիրը /ԵՄՊ/, և Եվրոպական համայնքի մասին համաձայնագիրը, ինչպես նաև կիրառում է հոդվածների թվային տարբերակումը ԵՄՊ-ում /տառանշանների փոխարեն/:

· Նիցայի 2001թ. փետրվարի 26 պայմանագիրը ուժի մեջ է մտել 2003 թ. փետրվարի 1-ին, կատարում էր մնացած պայմանագրերի հետագա փոփոխությունները: Այն ամրապնդում է ԵՄ ինստիտուցիոնալ համակարգի գործունեությունն այնպես, որ կարողանա արդյունավետ գործել 2004 թ. նոր խումբ անդամ երկրների ընդգրկումից հետո: 

· Լիսաբոնի 2007 թ. դեկտեմբերի 13 համաձայնագիրը բարեփոխում է ԵՄ և փոխարինում է դրանից երկու տարի  առաջ ֆրանսիացիների ու հոլանդացիների կողմից մերժված Եվրոպական սահմանադրությունը: Իռլանդիայի կողմից այն մերժելուց հետո ԵՄ երկրները  աստիճանաբար վավերացում են կատարում, սակայն տրակտատի վերջնական իրավական կարգավիճակը դեռ կանխորոշված չի:


Եվրոպական Միության մակարդակով  որոշումների կայացման ընթացքում մասնակցում են տարբեր եվրոպական կառույցներ, մասնավորապես` Եվրոպական հանձնաժողովը, Եվրոպական պառլամենտը, Եվրոպական Միության խորհուրդը, խորհրդի և պառլամենտի կողմից ընդունված իրավական ակտերը: Մնացած հաստատությունները նույնպես կարևոր դեր են կատարում մի շարք ոլորտներում:


ԵՄ որոշումների կայացման ընթացակարգն ու կանոններն ընդգրկված են միջազգային պայմանագրերում: Յուրաքանչյուր եվրոպական իրավական ակտ հիմնված է պայմանագրի համապատասխան հոդվածի վրա, որն ընդգծված է որպես օրենսդրության  իրավական հիմք: 


ԵՄ-ում նոր իրավական ակտերի ընդունման երեք կարևոր  կարգերն են` խորհրդատվության կարգը, համապատասխանության կարգը, համատեղ գործելու կարգը:


Դրանց միջև հիմնական տարբերությունը դա պառլամենտի` Խորհրդի հետ համատեղ գործելու կարգն է: Խորհրդատվության դեպքում պառլամենտը միայն ներկայացնում է իր իսկ դիրքորոշումը: Համատեղ գործելու կարգի ժամանակ պառլամենտն ,իսկապես, կիսում է իշխանությունը Խորհրդի հետ:Համապատասխանության կարգը նշանակում է, որ Խորհուրդը պարտավոր է Եվրոպական պառլամենտից ստանալ համաձայնություն` նախքան շատ կարևոր որոշումներ կայացնելը:


Առաջարկելով նոր իրավական ակտ՝ Եվրոպական Հանձնաժողովը պետք է կատարի կարգի ընտրություն: Այդ որոշումն ,ըստ էության, կախված կլինի տվյալ իրավական առաջարկից, այսինքն՝ պայմանագիրը՝ որ հոդվածի  վրա է հիմնված: Եվրոպական Միության իրավական ակտերը հրապարակվում են ԵՄ պաշտոնական տեղեկագրում՝ որպես կանոնակարգեր և դիրեկտիվներ:



Եվրոպական Միությունում վարչակազմի գործունեության սկզբունքները


Եվրոպական Միությունը փաստացիորեն չի համարվում ո՛չ պետությունների դաշնություն,ո՛չ էլ կառավարությունների միջև համագործակցության կազմակերպություն, ինչպիսին է ՄԱԿ-ը: Եվրոպական Միության կազմում գտնվող պետությունները /անդամ պետությունները/մնում են  անկախ և ինքնիշխան, սակայն տեղափոխում են իրենց ինքնիշխան իրավունքները համայնքի մարմիններով, որպեսզի ձեռք բերեն ուժ և գլոբալ ազդեցություն, որոնք նրանցից ոչ մեկը չէին մշակի՝ գործելով միայնակ: Գործնականում, ինքնիշխան փոխանցումը նշանակում է, որ անդամ պետությունները փոխանցում են իրենց որոշումներ կայացնելու որոշ լիազորությունները, որոնք ստեղծվել են իրենց կողմից եվրոպական կառույցներում, այդ կերպ, որոշումները, որոնք հանդիսանում են համընդհանուր հետաքրքրությունների առարկա, կարող են որոշվել ժողովրդավարական եվրոպական մակարդակով:

Որոշումներ կայացնող երեք գլխավոր հաստատություններն են`

· Եվրոպական պառլամենտը, որը ներկայացնում է ԵՄ քաղաքացիներին և ուղղակիորեն ընտրվում է նրանց կողմից,

· Եվրոպական Միության խորհուրդը, որը ներկայացնում է առանձին անդամ պետությունները,

· Եվրոպական հանձնաժողովը, որը հսկում է Միության` որպես ամբողջության, շահերը:


Անշարժ գույքի շուկայի դիտարկումը


Ինչ վերաբերում է անշարժ գույքի ոլորտին, Եվրոպական Միությունը չունի միասնական, ընդհանուր ռազմավարություն, կապված նրա գործունեության հետ:

Այդ ոլորտը դիտվում է որպես տեղական խնդիր և չի ենթարկվում կենտրոնական կառավարման համակարգին: Եվրոպական Միությունն ընդհանուր առմամբ բոլոր անդամ  երկրների քաղաքացիներին հավասար է վերաբերվում՝ տալով նրանց նույն իրավունքներն ու արտոնությունները:  1988թ. թիվ 88/361 որոշմամբ հանվեց կապիտալի շարժման սահմանափակումները: Օտարերկրացիների մասնակցությամբ անշարժ գույքի գործարքների սահմանափակումները վերաբերում են մի շարք հարցերին, օր. `

·  սահմանափակումների ձևերին,

· օտարերկրացիների սահմանմանը,

· վաճառքից պաշտպանվող անշարժ գույքի տեսակին,

· անշարժ գույքի մեծությանը,

· օգտագործման կամ տնտեսվարման եղանակներին:


ԵՄ անդամ երկրներում անշարժ գույքի ձեռք բերումը օտարերկրացիների կողմից:


Լեհաստանում օտարերկրացիների կողմից անշարժ գույքի ձեռք բերման իրավական կարգը տեղ է գտել 24 մարտի 1920 թ. օտարերկրացիների կողմից անշարժ գույքի ձեռք բերման մասին օրենքում /միասնական տեքստ, 2004 թ. Կանոնադրությունների մատյան, թիվ 167, կետ 1758/, որի համաձայն օտարերկրացու կողմից անշարժ գույքի ձեռք բերումը պահանջում է թույլտվություն: /մաս 4.3/ Թույլտվությունը տրամադրվում է վարչական որոշման ճանապարհին` ներքին գործերի  համապատասխան նախարարի կողմից, եթե առարկություն չներկայացնի Ազգային պաշտպանության նախարարը, իսկ գյուղատնտեսական անշարժ գույքի պարագայում, եթե  չառարկի գյուղական համայնքների զարգացման հարցերով  համապատասխան նախարարը: Որպեսզի այս գրառումները չառաջացնեն տարաձայնություններ և առարկություններ ԵՄ իրավական կանոնակարգի ներքո /որոնք վերաբերում են կապիտալի ազատ տեղաշարժին/, լեհական օրենսդիրը իրավական ակտում կանխատեսել է թույլտվության ստացման այդ ընդհանուր կանոնների սահմանափակումը` ներդնելով սահմանափակումներ: Սահմանափակումներից հետևում են բացառությունները, բացառություններից` շեղումները: Օրենքի հոդ. 8 համաձայն ԵՄ քաղաքացիներից կամ ընկերություններից չի պահանջվում անշարժ գույքի ձեռք բերման թույլտվություն, բացառությամբ` գյուղատնտեսական և անտառային անշարժ գույքի, ԵՄ Լեհաստանի անդամակցության պահից սկսած 12 հետագա տարիների ընթացքում, ինչպես նաև երկրորդ տան ձեռք բերումը, ԵՄ Լեհաստանի անդամակցության պահից սկսած 5 տարվա ընթացքում:


ԵՄ փաստաթղթերի հավաքածուի մեջ չկա ,ցավոք, վիճակագրական տվյալներ, որոնք տեղեկացնում են անշարժ գույքի շրջանառության տարածական և ժամկետային միտումների և սանդղակի մասին: Չկա նաև այդ բնագավառի համապատասխանատու Եվրոպական կոմիսար, բացակայում է նաև Եվրոպական հանձնաժողովում մեկ գլխավոր տնօրինություն: Անշարժ գույքի հարցերով Եվրոպական հանձնաժողովում զբաղվում են առնվազն չորս կոմիսար և հինգ տնօրինություն:

Անշարժ գույքի ոլորտում համակարգման բացակայման դրսևորումը, այդքան կարևոր շուկայական տնտեսության գործիք, պակասում է այնպիսի տերմինների սահմանումը, ինչպիսիք են` „անշարժ գույք” և „հարկվող գործարք”:  Դա առաջ է բերում նաև այն, որ Եվրոպական Միությունը չունի անշարժ գույքի ոլորտում միասնական, համապարփակ ռազմավարություն: Մասնակի որոշումները և կանոնակարգերը այս բնագավառում չեն կազմում մեկ համապարփակ քաղաքականության նկարագիր: 


Եվրոպական Միությունում անշարժ գույքի կառավարչի մասնագիտության կատարումը

Եվրոպական օրենքը կարգավորվում է անշարժ գույքի կառավարչի մասնագիտության կատարման հետ կապված միայն այնպիսի շրջանակներում, որն անհրաժեշտ է ԵՄ քաղաքացիների տնտեսական ազատությունների հիմնական երաշխիքների ապահովման համար` տնտեսական գործունեության ծավալման ազատությունը, ինչպես նաև ամբողջ Միասնական շուկայի տարածքում ծառայությունների մատուցումը: Նշված ազատությունների իրավական երաշխիքները տարածվում են նախ և առաջ  բոլոր ԵՄ քաղաքացիների ազգային վերաբերմունքի սկզբունքի հստակեցման վրա, որոնք տնտեսական գործունեություն են ծավալում կամ ծառայություններ են մատուցում ցանկացած օտար անդամ պետությունում /ԵՀ պայմանագրի հոդ.43 պարբ. 1 և հոդ.50   պարբ. 3/: Որպես հետևանք, այս հարցում համայնքի իրավունքի կարգավորման առարկա  հանդիսանում է միայն այն խնդիրները , որոնք կարող են բացասական ազդեցություն ունենալ  Միասնական շուկայի վերազգային բնույթի վրա: Այդ հարցերին են դասակարգվում ,մասնավորապես, անդամ երկրների կողմից այլ անդամ երկրներում դիպլոմների և որակավորումների ճանաչումը` աշխատանք կատարելու համար: 

Մասնագիտական աշխատանքի կատարման համար թույլտվության ստացման նախնական պայմանները, մասնագետների անդամակցության հնարավոր պատասխանատվությունը, որոնք կատարում են տվյալ աշխատանքը ինքանակառավարման մարմինների, կամ իրավական կարգավիճակ ունեցող այդ ինքնավարության պալատի համար իրավական կարգով նշված որպես անդամ պետություն, որպես կանոն մնում են ԵՄ իրավական կանոնակարգի շրջանակներից  դուրս: Արդյունքում, համայնքային իրավունքի ազդեցությունն այդ հարցերի շուրջ ներքին պետական կանոնակարգի հանդեպ սահմանափակվում են անուղղակի ազդեցությամբ, ինչպիսիք են դիրեկտիվները, որոնք նախանշում են դիպլոմների ճանաչման և մասնագիտական որակավորումների կարգը: 

Եվրոպական Միության մշտական դիրեկտիվները այս բնագավառում նախատեսում են երկու հիմնական համակարգեր`

· կարելի է գործունեություն ծավալել այլ պետության /ընդունող/ տարածքում՝օգտագործելով ընդունող երկրում ստացված մասնագիտական որակավորումը, և ստանալ գրառում տվյալ երկրի մասնագետների ցուցակում,

· կարելի է գործունեություն ծավալել այլ երկրի տարածքում` օգտագործելով հայրենիքում ստացած մասնագիտական որակավորումը:


Մեկ կողմից հանդես են գալիս ,այսպես կոչված, ընդհանուր դիրեկտիվները, մասնավորապես,  89/48/EWG դիրեկտիվը` մասնագիտական դիպլոմների ճանաչման ընդհանուր համակարգի վերաբերյալ և  92/51/EWG դիրեկտիվը` որակավորման ճանաչման վերաբերյալ, այսպես կոչված կարգավորվող մասնագիտությունների, դրանք այն մասնագիտություններն են, որոնց կատարումը ենթակա է որոշակի համապատասխանության պահանջների կատարմանը, որոնք ամրագրված են տվյալ երկրի  օրենսդրությամբ: 

Մյուս կողմից գոյություն ունեն այսպես կոչված ոլորտային դիրեկտիվներ, որոնք ընդունված են յոթ մասնագիտությունների համար` բժիշկ, բուժքույր, մանկաբարձ, դեղագործ, ատամնաբույժ, անասնաբույժ և ճարտարապետ: Այդ դիրեկտիվներն ավտոմատ կերպով ապահովում են մասնագիտական նպատակներով տրված դիպլոմների /վկայականների/ ճանաչումը:

Այդ դիրեկտիվների նպատակն է սահմանել պայմաններ՝ տվյալ երկրում  աշխատանքային գործունեություն կատարելով, կիրառելով այլ երկրում ստացված որակավորումը: Քանի որ տարբեր ԵՄ երկրներում գոյություն ունեն կրթության մակարդակների և մասնագիտական ուսումնական ծրագրերի զգալի տարբերություններ, վերոհիշյալ դիրեկտիվները նախատեսում են այդ տարբերությունները կոմպենսացնող միջոցների կիրառում, ինչպիսիք են ,օրինակ` թեստեր մասնագիտական հմտություններից, կամ ադապտացիոն  ժամկետներ:

Տարբեր երկրներում գոյություն ունեն անշարժ գույքի կառավարչի մասնագիտության տարբեր պահանջներ: Այդ մասնագիտության կարգավորման աստիճանը շատ ընդարձակ է, սկսած կոնկրետ դրույթների ամբողջական բացակայությունից,  օր.՝ ինչպես Գերմանիայում է,   մինչև  հետևյալը , օր.՝ ինչպես Ֆրանսիայում է, որտեղ խիստ պայմաններից մեկն է ունենալ համալսարանական կրթություն:

Հաշվի առնելով, որ բացակայում են իրավական միասնական շրջանակները, որոնք կընդգծեին համայնքային մակարդակով մասնագիտական որոկավորման հավաստագրման կանոնները, յուրաքանչյուր անդամ պետություն կարգավորում է այդ խնդիրները ինքնուրույն` տեղական իրավական ավանդույթներին համապատասխան:

ԵՄ իրավունքի աղբյուրները

ԵՄ հիմքը չորս պայմանագրերն են`

· Քարածխի և պողպատի եվրոպական միության ստեղծման պայմանագիրը, որը ստորագրվեց 1951 թ. ապրիլի 18-ին Փարիզում և կորցրեց ուժը 23 հուլիսի 2002 թ.,

· Եվրոպական տնտեսական ընկերությունը սկզբնավորող համաձայնագիրը /ԵՏԸ/՝ ստորագրված 1957 թ. մարտի 25-ին Հռոմում,

· Ատոմային էներգիայի գծով եվրոպական ընկերակցությունը սկզբնավորող համաձայնագիրը /Եվրատոմ/՝ստորագրված Հռոմում ԵՏՀ համաձայնագրի հետ միասին,

· Եվրոպական Միության մասին համաձայնագիրը /անգ. EU/՝ ստորագրված 7 դեկտեմբերի 1992 թ. Մասթրիխտում:

Հեղինակ` Կաժիմիեժ ՅՈՒՐԵԿ

Խմբագրությունը` Յացեկ Կոլիբսկի

Եվրոպական Միության անդամ երկրներում անշարժ գույքի շուկան սպասարկող կազմակերպությունների աշխատանքը

Ինստիտուտը, որը համախմբում է Եվրոպական Միության անդամ երկրներում անշարժ գույքի շուկան սպասարկող ամենագլխավոր կազմակերպությունները դա` Անշարժ գույքի եվրոպական խորհուրդն է (Conseil Europeen des Professions Immobiliers, հապավումը` CEPI), որի գլխամասային գրասենյակը գտնվում է Բելգիայում – 1040 Brussels, Belgium, avenue de Tervueren 36 bre 2:

Խորհուրդը բաժանված է երկու մասի.

· Անշարժ գույքի կառավարիչների եվրոպական համադաշնության (CEAB – Confederation Europēēne des Administrateurs des Biens),

· Անշարժ գույքի շրջանառության մեջ եվրոպական միջնորդների խմբի (EPAG):

Ըստ կանոնադրության CEPI-ի ամենագլխավոր խնդիրներից են`

·  անշարժ գույքի շուկայի մասնագետներին իրազեկել անշարժ գույքին առնչվող եվրոպական օրենսդրական դաշտը,

· տարբեր կողմերին առնչվող դրույթների ներդաշնակեցումը /ուսման, էթիկայի, մասնագիտացման հնարավորության, ծառայությունների որակին, ապահովագրությանը, և այլն/, ԵՄ անդամ երկրներում անշարժ գույքի շուկայի գործունեությունը,

· նախաձեռնել և համակարգել եվրոպական թիմերի և իշխանությունների աշխատանքները, անշարժ գույքի ոլորտին առնչվող դիրեկտիվային, ուղեցույցային և հանձնարարական  նախագծերը, 

· անշարժ գույքի շուկային առնչվող օրենքի նախագծերի վերաբերյալ կարծիքի արտահայտում, 

· անդամ երկրների միջև հեշտացնելու դասախոսների և դասավանդողների փոխանակումը /օրինակ ` Լեոնարդո դա Վինչի ծրագրի շրջանակներում/

· խթանել փոխադարձ կապերը, մտածելակերպը և փոխըմբռնումը՝ հօգուտ անշարժ գույքի եվրոպական հզոր և դինամիկ ոլորտի ստեղծման,

· կառավարիչների և միջնորդների եվրոպական կարգավիճակի ներգրավումը, որը հիմնված է համապատասխան կրթության մակարդակի, ուսուցման, մասնագիտացման հնարավորության, էթիկայի, ապահովագրության և երաշխիքների կանոնադրության և այլ բաների  վրա՝ ամբողջովին ընդունելով յուրաքանչյուր երկրի յուրահատկությունները:

Անշարժ գույքի կառավարիչների եվրոպական համադաշնությունը  /CEAB/ հանդես է գալիս անդամ կազմակերպությունների և Եվրամիության կառույցների միջև որպես միջնորդ:

Գործնեության հիմնական դաշտ է հանդիսանում իրավական, ներգրաված և պատրաստված լուծումների փաստացի վերլուծությունը, որոնք կարող են ուղղակիորեն կամ անուղղակիորեն կարգավորել այնպիսի հարցերը, ինչպիսիք են`

· անշարժ գույքի սեփականության հարաբերությունները,

· անշարժ գույքի կառավարումն ու վարչարարությունը,

· փորձաքննությունները,

· բանակցությունները, 

· անշարժ գույքին առնչվող խորհրդատվությունը:

Միակ առավել հիմնարար փաստաթղթերից մեկը, որը կարգավորում է ԵՄ երկրներում կառավարիչների գործունեությունը, դա Բարեխիղճ գործունեության քարտն է /ընդունված` 2002 թվականի մարտին/: Ըստ այդ փաստաթղթի՝ բարեխիղճ գործունեությանը պատկանում են երեք գլխավոր հարցեր` հաճախորդի պահանջների հասկացում, պրոֆեսիոնալ կատարում, արդյունավետ ծառայություն:

Այդ նպատակներին հասնելու համար, կառավարիչները պետք է պահպանեն հետևյալ կանոնները`

Ա/ Ստանդարտ պարտականություններ`

1. Յուրաքանչյուր հաճախորդի հետ ստանդարտ պայմանագրի կազմում:

2. Առաջադրանքների կատարում մասնագիտական և իրավական կանոնների, ինչպես նաև պայմանագրի կետերի համաձայն:

3. Աշխատանքը կատարել մասնագիտական գաղտնապահությամբ և անկողմնակալ լինելով, այն դեպքում, երբ կողմերի միջև կա տարաձայնություն:

4. CEAB Աշխատանքային օրենսգրքի կանոնների, ինչպես նաև Ազգային մասնագիտական օրենսգրքերի պահպանում:

5. Չընդունել ոչ մի տեսակի վճարներ կամ անձնական խրախուսման միջոցներ, որոնք պայմանագրով նախատեսված չեն:

6. Վճարել մասնագիտական ռիսկի պարտադիր ապահովագրությունները:

7. Ենթարկվել Մասնագիտական էթիկայի հանձնաժողովի որոշումներին:

Բ/ Անշարժ գույքի կառավարման հետ կապված պարտականություններն են`

1. Համապատասխան հաշվապահական վերահսկման, ինչպես նաև ընթացիկ ծախսերի, հարկերի և հաճախորդի անունից կատարված այլ ծախսերի ապահովումը:

2. Ուշադիր վարել գույքային և այլ պարտավորությունների վնասների ապահովագրումը:

3. Ապահովել խելամիտ բյուջետային տնտեսություն: 

4. Ապահովել տեղադրման կանոնավոր և տեխնիկական հսկողություն: 

5. Ներգրավել սպասարկող անձնակազմին` օրենքի դրույթների և կանոնակարգերի համաձայն:

6. Ապահովել անշարժ գույքի համապատասխան և արդյունավեր շահագործումը և վերանորոգման աշխատանքները:

7. Հավաքել պարտադիր վճարներն առանց ուշացման ,և պարտքերի դեպքում համապատասխան քայլեր ձեռնարկել:

8. Ծառայությունների համար կատարել հստակ հաշվարկ, և անհապաղ կատարել վճարումները:

9. Տվյալների կանոնավոր նորացում:

10. Վարչական մարմինների, իշխանությունների և այլ կողմերի հետ բանակցությունների ժամանակ ներկայացնել և աջակցել հաճախորդներին:

11. Ներդրումների իրականացման վերլուծությունը` հաճախորդի շահերի տեսանկյունից:

12. Արդյունավետ կազմակերպել ընդհանուր ժողովներ և այլ հանդիպումներ, հանդիպումներից հետո վերամշակել նշումները/արձանագրությունները/, ինչպես նաև կիրառել ընդունված որոշումները:

13. Գործել արդարացի և դրական, կարգադրությունների ներգրավման և բանաձևերի ձևակերպման  ճանապարհին:


Գ/ Միջոցներ, որոնք բերում են ջանասեր աշխատանքի արդյունքների ստացմանը

1. Համապատասխան կապի և կառավարման տեխնիկայի կիրառումը:

2. Պրոֆեսիոնալ, նորացված օրենսդրական լուծումների մասին տվյալների բազայի վարում, որոնք վերաբերում են անշարժ գույքին, ինչպես նաև անշարժ գույքի կառավարման լավագույն օրինակներին:

3. Աշխատանքի ընդունել համապատասխան և որակավորված աշխատակիցների:

4.  Պարբերաբար հետամուտ լինել գիտելիքների բարելավմանը:


CEAB մշակել և ընդունել է ընդհանուր էթիկայի կանոնները, որոնք ավելի շատ հանդիսանում են կիրառման համար առաջարկ, քան կիրառման պարտավորություն: Այդ կանոնները տարածվում են բոլոր ստորագրված կազմակերպությունների վրա, այն պայմանով, որ չեն հակասում տվյալ երկրի ներքին պետական օրենքին: Դրանց նպատակն է անշարժ գույքի կառավարիչների պետական և մասնավոր հաճախորդներին ապահովել ծառայությունների որակի ամենաուժեղ երաշխիքները և պահպանել նրանց հետագա սերունդների համար:


Տարբեր պատճառներով՝ ինչպես կարգավորող, այնպես էլ բարոյական, որոնք կապված են կառավարչի մասնագիտության հանդեպ վստահության կառուցման հետ, անհրաժեշտ է, որ կառավարիչներն իրենց աշխատանքի կատարման ընթացքում պահպանեն այնպիսի հիմնական կաննոններ, որոնք են` մասնագիտական խիղճը, համախմբումը, հավատարմությունը, բանիմացությունը, մասնագիտական գաղտնիությունը, անդամների հանդեպ հարգանքը:

 Վերոհիշյալ կանոնների և նորմերի պահպանման համար  CEAB-ը ստեղծել է Կարգապահական խորհուրդ:


Մինչ օրս  CEAB-ի կազմում են ընդրկված Ավստրիայի, Բելգիայի, Դանիայի, Ֆինլանդիայի, Ֆրանսիայի, Իսպանիայի, Հոլանդիայի, Իռլանդիայի, Լյուքսեմբուրգի, Գերմանիայի, Պորտուգալիայի և Իտալիայի անշարժ գույքի կառավարիչների պետական կազմակերպությունները: Հարկ է նշել, որ լավ կլիներ, եթե անշարժ գույքի կառավարիչների լեհական դաշնությունները ևս ցանկություն հայտնեին միջավայրի համար նման կարևոր կազմակերպությանը անդամակցելը:

Եվրոպական Միությունում որակավորումների ճանաչման կարգը

ԵՄ-ը քառասուն տարի շարունակ փորձում էր ներդնել մասնագիտական որակավորման ճանաչման փոխադարձ համակարգը, որը կհեշտացներ ԵՄ քաղաքացիներին աշխատել իրենց երկրի սահմաններից դուրս: Սակայն բոլոր փորձերն անարդյունք էին: Վերջապես 2005 թվականը խոստանում էր լինել ավելի կառուցողական պահ`համապատասխան լուծումների վերամշակման համար: Եվրոպական պառլամենտի կողմից ընդունված մասնագիտական որակավորումների ճանաչման մասին դիրեկտիվի լույսի ներքո /Եվրոպական պառլամենտի և Խորհրդի  Դիրեկտիվ 2005/35/WE 7 սեպտեմբերի 2005թ., մասնագիտական որակավորումների ճանաչման մասին, Պաշտոնական մատյան UE L 255, 30 սեպտեմբերի 2005թ./ անձիք, ովքեր ցանկանում են իրենց մասնագիտությամբ աշխատանք կատարել իր երկրի սահմաններից դուրս, կունենան հեշտացված մուտք դեպի ԵՄ աշխատանքի շուկա: Շնորհիվ վերոհիշյալ դիրեկտիվի հնարավոր կլինի էլ ավելի ավտոմատացված ձևով ճանաչել մասնագիտական որակավորումները` համընդհանուր ուսումնական մինիմալ ստանդարտների հիման վրա: Գործող օրենսդրության պարզեցումը հիմնված կլինի նաև Աշխատանքային անհատական քարտի ներդրման վրա:Այն կպարունակի աշխատակցի մասնագիտական կարիերայի վերաբերյալ վարպետացման դասընթացներ, աշխատանքային փորձ, կամ տուգանքներ` որոնք տեղ են ունեցել աշխատելու ընթացքում: Այդ քարտը թույլ կտա աշխատակցի մասին տեղեկությունների արագ փոխանակմանը` իր իսկ երկրի և անդամ երկրի միջև, որտեղ ախատանք է գտել: Դիրեկտիվը կարգավորում է անդամ երկրների կողմից մասնագիտական որակավորման ճանաչումը` ստացված Միության այլ երկրում: Սակայն, դրա դրույթները չեն նախատեսում զուգահեռաբար ԵՄ մնացած անդամ երկրների կողմից մասնագիտական որակավորման ճանաչումը, անդրադառնալով վերոհիշյալ դիրեկտիվին:

Պայմանագիրը թույլ չի տալիս բնակության վայրի հետ կապված որևէ խտրականություն՝ տեղափոխման և ծառայությունների մատուցման ենթատեքստով: Այնպես որ, եթե քաղաքացին ստացել է մասնագիտական որակավորում մեկ անդամ երկրում և պատրաստվում է օգտագործել այն մեկ այլ ԵՄ երկրում` աշխատելու նպատակով,  որտեղ իրականում բնակվում է, սակայն այդ երկրում չի համապատասխանում տվյալ մասնագիտության կատարման պայմաններին, կարող է հենվել այս դիրեկտիվին, եթե որակավորման ճանաչումը շատ կոպիտ կերպով չի շրջանցում ներքին պետական օրենքները: Դիրեկտիվը ներառում է գրեթե բոլոր մասնագիտությունները: Դիրեկտիվի կանոնակարգերը վերաբերում են ազատ մասնագիտություններ կատարող աշխատակիցներին, անձանց, ովքեր ժամանակավոր աշխատանքներ են կատարում, ինչպես նաև ,այսպես կոչված, կանոնակարգված մասնագիտություններին:  Սակայն դիրեկտիվով նախատեսված չէ պետական ծառայողներ և նոտարներ, եթե պետության անունից են հանդես գալիս: 

Եվրոպական պառլամենտն ,ընդունելով մասնագիտական որակավորման ճանաչման մասին դիրեկտիվը, նոր սահմանում տվեց ազատ մասնագիտությանը: Համարեց, որ դա գործունեություն է, որը հիմնված է մասնագիտական, անձնական, սեփական պատասխանատվության  և կոնցեպտուալ հատուկ որակավորումների վրա, որոնք գործում են հօգուտ հաճախորդի և հասարակության:  Մասնագիտության կատարումը ենթարկվում է կոնկրետ իրավական և մասնագիտական սահմանափակումների՝ համաձայն ազգային օրենսդրության և դրույթների, որոնք ավտոմատ կերպով սահմանվել է տվյալ մասնագիտական ներկայացուցչության կողմից, որոնց զուգորդում են մասնագիտական աճը և ծառայությունների որակի ձևավորումը` պահպանելով հաճախորդի հետ հարաբերությունների վստահությունը:

Դիրեկտիվը համակցում է տասնհինգ այլ դիրեկտիվների կանոնները, որոնք վերաբերում են մասնագիտական որակավորման ճանաչմանը: Բացի այդ պահպանվում է արդեն իսկ գոյություն ունեցող երաշխիքները միգրանտների համար, և միաժամանակ բարելավում է այն անձանց հոսքը, ովքեր աշխատում են իրենց երկրից դուրս: Ապահովում է նաև կառավարման դյուրացված համակարգ:

Լեհական խորհրդարանը իրականացնելով վերոհիշյալ դիրեկտիվի դրույթները  ներպետական իրավական լուծումների համար, 2008 թ. մարտի 18-ին ընդունեց օրենք` Եվրոպական Միության անդամ երկրներում ստացված մասնագիտական որակավորման ճանաչման մասին, որը հրապարակվել է Պաշտոնական տեղեկագրում  2008 թ. Nr 63, 394 համարի տակ:

Եվրոպական հանձնաժողովի կողմից ծրագրված գործողությունների շրջանակներում, ներկայումս ընթացիկ աշխատանքներ են իրականացվում,այսպես կոչված, ծառայությունների դիրեկտիվի պատրաստման համար, որը կհանի դեռ գոյություն ունեցող սահմանափակումները կանոնակարգված մասնագիտությունների կատարման մեջ, օր.` հարկային խորհրդատուների, ճարտարապետների,գեոդեզիստների,անշարժ գույքի շրջանառության  միջնորդներին և անշարժ գույքի կառավարիչներին: Այն պետք է լեհական օրենսդրության փոփոխմանը մինչև 2009 թ. դեկտեմբերի 20:

Այդ դիրեկտիվի նպատակը կլինի նաև ԵՄ-ում ծառայությունների շարժի անդրսահմանյան ներուժի ազատումը, որտեղ ծառայությունների սեկտորի մոտավոր արժեքը կազմում է Եվրամիության ՀՆԱ-ի 70 %-ը:

